
 

7 
 

«Zamonaviy dunyoda pedagogika va psixologiya» 

nomli 10-son ilmiy, masofaviy, onlayn konferensiya 

BOSHLANG’İCH SİNF O’QUVCHİLARİDA TAYANCH KOMPETENSİYALARNİ 

SHAKLLANTİRİSHNİNG İLMİY-NAZARİY ASOSLARİ 

Suvonqulova  Aziza Abdurazzoq qizi 

GulDU ta’li va tarbiya nazariyasi  

Va metodikasi (boshlang’ich ta’lim)  

ta’lim yo’nalishi 2-bosqich magistri 
  https://doi.org/10.5281/zenodo.6279395  

 

Kompetensiya – fan bo‘yicha egallagan nazariy bilim, amaliy ko‘nikma va malakalarni 

kundalik hayotida duch keladigan amaliy va nazariy masalalarni yechishda foydalanib, 

amaliyotda qo‘llay olishdir. 

Kompetentlilik –lotincha: competens – layoqatli, qobiliyati bor degan ma’noni 

ifodalaydi. Kompetentlilik tarkibiga sof kasbiy bilim, ko‘nikma va malakalardan tashqari, 

tashabbuskorlik, hamkorlik, guruhda ishlash layoqati, kommunikativ qobiliyati, real baholay 

olish, mantiqiy fikrlash, axborotni saralash va foydalana olish xususiyatlari ham kiradi. 

Kompetensiyaviy yondashuvga asoslangan ta’lim – egallangan bilim, koʻnikma va 

malakalarni oʻz shaxsiy, kasbiy va ijtimoiy faoliyatlarida amaliy qoʻllay olish layoqatini 

shakllantirishga yoʻnaltirilgan ta’lim boʻlib, oʻquvchilarda mustaqil fikrlash, faol fuqarolik 

pozitsiyasiga ega boʻlish, tashabbuskorlik, axborot-kommunikatsiya texnologiyalaridan oʻz 

faoliyatida oqilona foydalana olish, ongli ravishda kasb-hunar tanlash, sogʻlom raqobat hamda 

umummadaniy koʻnikmalarni hosil qiladi. 

Kompetensiyalarni shakllantirishga yo‘naltirilgan ta’lim–o‘quvchilarda egallangan 

bilim, ko‘nikma va malakalarni o‘z shaxsiy, kasbiy va ijtimoiy faoliyatlarida amaliy qo‘llay 

olish kompetensiyalarini shakllantirishga yo‘naltirilgan ta’limdir. 

O‘zbekiston Respublikasida ta’limning uzluksizligi, uzviyligi, o‘quvchi shaxsi va 

qiziqishlari ustuvorligidan kelib chiqib, ularning yosh xususiyatlariga mos ravishda quyidagi 

tayanch kompetensiyalar shakllantiriladi. 

1.Kommunikativ kompetensiya - ijtimoiy vaziyatlarda ona tilida hamda birorta xorijiy 

tilda o‘zaro muloqotga kirisha olishni, muloqotda muomala madaniyatiga amal qilishni, 

ijtimoiy moslashuvchanlikni, hamkorlikda jamoada samarali ishlay olish layoqatlarini 

shakllantirishni nazarda tutadi. 

2.Axborotlar bilan ishlash kompetensiyasi — mediamanbalardan zarur ma’lumotlarni 

izlab topa olishni, saralashni, qayta ishlashni, saqlashni, ulardan samarali foydalana olishni, 

ularning xavfsizligini ta’minlashni, media madaniyatga ega bo‘lish layoqatlarini 

shakllantirishni nazarda tutadi. 

3.O‘zini o‘zi rivojlantirish kompetensiyasi — doimiy ravishda o‘z-o‘zini jismoniy, 

ma’naviy, ruhiy, intellektual va kreativ rivojlantirish, kamolotga intilish, hayot davomida 

mustaqil o‘qib-o‘rganish, kognitivlik ko‘nikmalarini va hayotiy tajribani mustaqil ravishda 

muntazam oshirib borish, o‘z xatti-harakatini muqobil baholash va mustaqil qaror qabul qila 

olish ko‘nikmalarini egallashni nazarda tutadi. 

4.Ijtimoiy faol fuqarolik kompetensiyasi — jamiyatda bo‘layotgan voqea, hodisa va 

jarayonlarga daxldorlikni his etish va ularda faol ishtirok etish, o‘zining fuqarolik burch va 

https://fayllar.org/kompetensiya.html
https://fayllar.org/tarbiyasi-ogir-osmirlar-bilan-ishlashning-ijtimoiy-pedagogik-t.html
https://fayllar.org/tarbiyasi-ogir-osmirlar-bilan-ishlashning-ijtimoiy-pedagogik-t.html
https://hozir.org/8-b-sinf-sana.html
https://hozir.org/ozbekiston-respublikasi-axborot-texnologiyalari-va-v25.html
https://hozir.org/jismoniy-madaniyatning-qanday-tushunchalari-mavjud.html
https://hozir.org/sana---201-yil-v20.html

huquqlarini bilish, unga rioya qilish, mehnat va fuqarolik munosabatlarida muomala va 

huquqiy madaniyatga ega bo‘lish layoqatlarini shakllantirishni nazarda tutadi. 

5.Milliy va umummadaniy kompetensiya — vatanga sadoqatli, insonlarga mehr-

oqibatli hamda umuminsoniy va milliy qadriyatlarga e’tiqodli bo‘lish, badiiy va 

san’at asarlarini tushunish, orasta kiyinish, madaniy qoidalarga va sog‘lom turmush tarziga 

amal qilish layoqatlarini shakllantirishni nazarda tutadi. 

6.Matematik savodxonlik, fan va texnika yangiliklaridan xabardor bo‘lish hamda 

foydalanish kompetensiyasi — aniq hisob-kitoblarga asoslangan holda shaxsiy, oilaviy, 

kasbiy va iqtisodiy rejalarni tuza olish, kundalik faoliyatda turli diagramma, chizma va 

modellarni o‘qiy olish, inson mehnatini yengillashtiradigan, mehnat unumdorligini 

oshiradigan, qulay shart-sharoitga olib keladigan fan va texnika yangiliklaridan foydalana 

olish layoqatlarini shakllantirishni nazarda tutadi. Mazkur kompetensiyalar umumta’lim 

fanlari orqali o‘quvchilarda shakllantiriladi. 

 Kommunikativ kompetensiyani boshlang’ich sinf o’quvchilarida shakllantirish juda 

muhimdir. Kommunikativ kompetensiyada boshlang’ich sinf o’quvchisining muloqotda 

muomala madaniyatiga amal qilishni, hamkorlikda jamoada samarali ishlay olish layoqatlarini 

shakllantirish ham o’z o’rniga ega. 

 Axborotlar bilan ishlash kompetensiyasida ta’lim samaradorligini oshirishda 

zamonaviy axborot texnologiyalari, kompyuter va kompyuter tarmoqlari negizida ta’lim 

jarayonini axborotlar bilan ta’minlashni rivojlantirish uchun texnika va texnologiyani bilish va 

ulardan foydalana olish, funksiyalari va strukturasini bilishi, texnologiyalarini joriy eta olishi 

talab qilinadi. Zamonaviy sharoitda shaxs tomonidan ozlashtiriladigan axborotlarning asosiy 

manbalari - davriy matbuot (gazeta, jurnal va b.), audiovisual ommaviy axborot vositalari 

(radio, televideniya), ovozli va video yozuvlar, axborot-kommunikatsion vositalar (kompyuter 

tizimi, internet), reklama va hokazolar sanaladi. Ushbu axborot manbalari bilan to’g’ri 

ishlashni o’rganish uchun ham axborotlar bilan ishlash kompetensiyasini shakllantirishimiz 

lozim. 

 O‘zini o‘zi rivojlantirish kompetensiyasini egallash ham boshlang’ich sinflarda muhim 

ahamiyatga ega. Ma’lumki, bola bilimga qiziqmasdan turib, o’qishga intilmaydi, muvaffaqiyatli 

o’qiy olmaydi. Bolada o’z kuchiga va qobiliyatiga ishonch hosil etish, o’qishga jalb etish, ilk 

yutuqlari uchun rag’batlantirish, ayniqsa, ahamiyatlidir. Boladagi o’qishga qiziquvchanlik 

qiyinchiliklarni yengishga, faolligini oshirishga, ishonch uyg’otishga va mustaqilligi kamol 

topishiga olib keladi. 

 Ijtimoiy faol fuqarolik kompetensiyasi. Jamoa rivojlanish darajasidan dalolat beradigan 

muhim belgilaridan biri – o’quvchilarning birgalikdagi faoliyatiga ishtiyoqi hisoblanadi. 

Kechaga tayyorgarlik ko’rish, shanbaliklarda ishtirok etish kabi maktab tajribasida muntazam 

uchrab turadigan ishlarda ko’zga tashlanadi.  

 Milliy va umummadaniy kompetensiyani shakllantirishda boshlang’ich sinf 

o’qituvchisining axloqiy obro’si g’oyat darajada yuqori bo’lishi muhim ahamiyat kasb etadi. 

O’qituvchi ana shundagina tarbiyaviy ta’sir ko’rsatishga ega bo’ladi. U o’z tarbiyaviy 

faoliyatida yuksak darajadagi insonparvarlik fazilatlari, o’z ishiga sadoqati, intizomi, 

odamiyligi, axloqiy sifatlari bilan ham ta’sir kuchiga ega. Chunki, o’qituvchilik qobilyati juda 

ko’p sifatlarni: chuqur bilim, keng fikrlilik, ishga jon dildan ko’ngil qo’yish, bolalarga bo’lgan 

cheksiz muhabbat, muomala, nazokatlilik, qalb yoshligi, serzavq temperament, oqil va 

https://hozir.org/ajiniyoz-nomidagi-nukus-davlat-pedagogika-instituti-v2.html
https://hozir.org/mavzu-kirish-talimiy-maqsad-oquvchilarning-ogzaki-va-yozma-nut.html

adolatlilik namunasi, alohida nazokat, sipolik va vazminlik kabi fazilatlarning bo’lishini taqozo 

qiladi. 

 Matematik savodxonlik, fan va texnika yangiliklaridan xabardor bo‘lish hamda 

foydalanish kompetensiyasida o’quv mehnatiga ongli munosabatda bo’lishlik ta’limning 

ijtimoiy, o’qishning shaxsiy ahamiyatini tushunish demakdir 

